UKOYSOYTAK III
@

Wateke: easir, tanto pakno, Tokiyo wa ek, ponkurmat, katkemat, turano,
usa isoytak, ciye oruspe, an ruwe ne. eepakke ta, easir, pise kotan, rékor kuni
p, Tokiyo kotan, Tokiyo maciya ne wa siran, oro wano, Hattori sensey ka,
Hukuta Suzuko sekor -aye, pon katkemat ka, Kitamura sensey ka, ren ne wa
arki. wa, orowano, cup aporose hi, kacigaci cup ne wa, hacigaci cup sinepesan
to, wano, tanto pakno, pon katkemat turano, usa isoytak, kunure ka ki, ennure
ka ki kor okaas, ruwe, setakko ne korka, easir, sinen kune wa, ene an usa
isoytak kuye hike kusu. kumatakihi ka, tono nispa amkir, ponkurmat, kat-
kemat ka, kumataki amkir hi kuki rusuy kusu, ‘“ nen pdka oripak’an yakka,
sirepa wa, ehawe pdka nuyar.” sekor, kuhawean a hi kusu, ndman, kugaci cup,
yokka sekor aye yakka, aynu itak ne yakun, kugaci cup ine tého ta, niman
¢k kane iki, hine, orano, niman wano, tanto pakno, pon katkemat tura, usa
okay pe céwkoytak kor okaas ruwe tapan kusu, kumataki, eepak oruspe, ye
nankor na.

Satamo: e. ene ehawean, kusaha ene wa ene enkoysoytak. *‘ tapne kane
easir aeéripak pe, akor kamuy tono maciya, poro maciya, oro wa, kamuy
sirine, aeniste, kusuri tura, ki nispa, poro nispa, sino nispa matnepoho,2) pon
menoko, pon katkemat, ek wa an wa, turano ukoysoytak’an. akor itak, ‘nen
péka aerdman rusuy na. teeta oruspe, hici oruspe, ckasi oruspe, ekasi itak
ne yakka hiici itak ne yakka, nep isoytak ne yakka iyepakasnu.’ sekor kane,
hawean kor ek, pon katkemat ek wa an. wa kusu, sinenne kuye yakka aye
yakka, ukasuy’an wa, aeysoytak nep ka ki hi kuki rusuy kusu, ecinire kusu
kek.” sekor ehawean wa kusu, tanto, ka, niman kek wa tanto suy ukoysoytak’an
hawe ne. wa easir, tane anakne, kamuy sirine, aeniste utar, nispa utar ne kusu,
ikonu rusuy pe, akor itak ne hawe ne yakun, aerdman pakno, nep oruspe ne
yakka, nep itaki ne yakka, aepikasnu oasi hawe, ne kuni kuramu kusu,
eciekisuy hawe ne wa.

hawe ne wa, “ tanto wano heru, nisatta na sine to péka suy
ukoytak’an kusu ne,” sekor, kukor oper hawean wa, kékewtum’oknatara. iruka
ne yakka, sine cup tane ehanke pakno, uwenewsar’as. kukoytak ka enkoytak
ka ki a kukor oper, tane, kor, kiyanne sensey utar arki tdnas wa, turano, kotan
un hosippa kuni, ye akusu orano kucis anki kuyaynu. kékewtumwen korka
mak aye hawe? ene ki yakka, uir’an wa, kumataki ene wa, tun ane wa, pise
tono utar iyamkir yak kusu, sinrit oka ta, ene oka huci, uirwakne p akoytak
a hi sekor an pe, kanpi ka ta ka an hi ka kuki rusuy a hi, néno eek wa, unkore
kusu, sino ecikopuntek ruwe tapan na.

2)

S: e, oraun ene, ukoysoytak’an aemfna kunine ka, somo kunine ka ukoy-
soytak’an hawe, anuyir a anuyir a ora, nep ka aemina no aewtastasa hawe
ka, anuyar ka somo ki yak eyayrampokiwen nenkane ki kusu, nep ka aemina
kunine, aewtastasa, te wano ki hike?

W: e, ohayne ohayne.
S: urekrekuan siru ka?
W: néno ne hi pirka hawe ne.
S: hoskino ecirékreku kusu ne na hani.
W: e, hawe ne ciki.
S: arpa arpa ni tom osma p?
-W: a, mukar!
S: ha, eeraman hawe. hawe ne yakun, arpa arpa situri wa an pe?
W: tarl
S: ha, opitta eeraman.
W: hine ora kiani hem kuye.
S: o
W: hawe ne yakun, too...mak kuye? ha ha ha...
S: yakun suy, hoskino, hoskino kuye.
W: e, suy ye hani.
S: eye moyre.
W: ha ha ha...kemina rusuy ayne kuye ka koyaykus.
S: epituntunke, eye ka eaykap wa kus, yakun suy ecirékreku.
W: e
S: retar seta ukoykire p?

